     Хәерле кич әти-әниләр, укучылар һәм килгән кунаклар.

     2008 нче ел Россия презединты Владимир Владимирович  Путин фәрманы белән гаилә елы дип игълан ителде.  Татарстан презединты  Минтимер Шәрипович Шәймиев та бу фикерне бик теләп кабул итте. Шул уңайдан яңа 2008 нче ел башыннан бар җирдә дә гаиләләр белән төрле чаралар һәм конкурслар үткәрелә.

       Менә без дә бүген сезнең белән “Мәхәббәт җимешләре” дип исемләнгән кичәгә җыйналдык.
                               Бәйрәм бүген,

                               Язгы бәйрәм!

                               Гөл-чәчәкләр – 

                               Бәйләм-бәйләм.

                               Гаиләләрне котлый

                               Котлый һәркем
                               Бәйрәм белән!

                               Бәйрәм белән!
       Хәзер кичәбезнең төп геройларын чакырыйк әле. Рәхим итеп үз урыннарыгызны ала барыгыз. 

      Рәхим итеп каршы алыгыз:

· Исхаков Илдар: үзе шук, үзе җитез, уен –көлке яратучан егетебез.  Рамил һәм Гөлүзәләрнең гаиләсендә бердән-бер бала. Илдарның үзенә генә хас бер матур сыйфаты бар, ул гөлләрне бик ярата. Һәр көн саен иртән җырлый-җырлый гөлләргә су сибә. Кул эшләренә дә булдыра. Әтисе шушы авылда туып үскән егет. Башлангыч белемне туган авылы мәктәбендә алганнан соң укуын Түнтәр урта мәктәбендә дәвам итеп урта белем алганнан соң армия хезмәтен Ватан алдындагы изге бурычын үти. Армиядән кайтканнан бүгенге көнгә кадәр туган авылы Көшкәтбашта колхозда эшли. Ә әнисе Балтач райнының Чапшар авылында туып үскән. Үз авылында башлангыч белем, Норма урта мәктәбендә урта белем алганнан соң һөнәр училищесын тәмамлый. Рамил белән кавышып тормыш корып җибәргәннән Көшкәтбаш авылында терлекчелектә эшли. Үз эшен яратып, тырышып  башкара. Илдар аларның кайгыртучанлыкларын тоеп үсә. 
                                      Гаиләм – гамьле йөрәгем,

                                      Гаиләм юанычым .

                                      Гаиләм-якты киләчәк,

                                      Сабый күтәргән учым!
· Рамазанова Гөлчәчәк:  сөйкемле, үткен, чая, уңган кызыбыз.  Гөлчәчәк оештыруга да, җыр-биюгә дә сәләтле, укуда да иң алдынгы укучыбыз. Айдар һәм Мәдинәләр гаиләсендә икенче бала булып дөньяга аваз салган бу кызыбыз кул эшләрен дә булдыра: чигә, тегә, пешерә. Математика буенча райныбызның иң көчлеләре арасына кереп  республика олимпиадасында катнашып яхшы нәтиҗә белән кайтты. Район күләмендә үткәрелеп килүче “Йолдыз” җыр-бию фестивалендә матур итеп җырлап  кайтты. Гаилә башлыгы Айдар да авылыбызда туып үскән егет. Шулай ук башлангыч белемне үз туган авылында алганнан соң Түнтәр урта мәктәбендә урта белем алган. Аннары Армия сафларында булып изге бурычын үтәп кайтканнан бүгенге көндә дә  туган авылында колхозда эшли. Мәдинә дә шушы авыл кызы. Гаиләдә ике кызына үрнәк булырлыгы бар. Кул эшләренә дә булдыра, пешерә дә төшерә, чигә, бәйли, кыскасы барысына да өлгерә. Гаиләдә балаларның кызыксынуларын исәпкә алып, аларга һәрвакыт ярдәм  кулы сузыла. Үзар дус-тату, бердәм  гаилә.
                                Гаиләм – гомер юлым ул,

                                Сиңа сузылган кулым.

                                Гаиләм –малым-мөлкәтем,

                                Гаиләм-синле җырым.

                           Мин гаиләмдә бәхетле,

                           Мин гаиләмдә хисле.

                           Мин гаиләмдә кадерле,

                           Гаиләм белән көчле!
· Хәсәнов Фирзәнур: беренче карашка йомшак кына тоелган, ләкин үзенең яшерен һөнәрләре дә булган егетебез. Чиста, пөхтә бу егетебез агач эшләрен һәм гомумән кул эшләрен бик яратып башкара. Холкы тыныч, салмак ләкин үз алдына куйганмаксатка ирешү аның характерында бар. Әтисе газинур да Көшкәтбаш авылы егете. Тырыш, булган гаилә башлыгы. Гаилә ныклыгы өчен үзенең тырыш хезмәтен җәлләми. Әнисе Гүзәлия дә шушы авыл кызы. Гүзәлия  энергияле, оештыру эшләренә сәләтле, матур итеп җырлаучы әни. Гаиләсендә сөйкемле, кадерле кеше. Уңган, булган ата-ана балаларының укуы һәм тәртибе белән дә даими кызыксынып тора. 
                                   Гаиләм - таяныр ноктам,

                                   Гаиләм – якты учак.

                                   Гаиләм – улым, кызымларым,

                                   Гаиләм – кайнар кочак.
· Шәйхиева Айгөл: Сабыр холыклы, тыйнак кызыбыз. Чиста, пөхтә, укуда да тырыш ул безнең Айгөл. Йорт эшләрен дә, бәйләү, чигү кебек эшләрне дә бик булдырып башкара ул. Мәктәп күләмендә үткәрелгән “Без талантлар эзлибез” бәйгесендә  үзенең матур җыры белән чыгыш ясады. Әтисе Илгиз Көшкәтбаш авылы егете. Тырыш, тәртипле, киң күңелле кеше ул Илгиз. Илсөя дә ерак түгел Каенсар авылы кызы. Җитез, өлгер, уңган, булган. Ут уйнатып, җимерттереп бар эшне дә алып бара. Алар үз гаиләләренә тәрбиягә кечкенә Татьяны да алып кайттылар. Алар һәрвакыт кызларының укулары һәм тәртипләре белән кызыксынып торалар.
                                Гаиләм – табынлы түрем,

                                Гаиләм – назлы серем.

                                Гаиләм – бөтен бер дөньям,

                                Гаиләм  - туган телем!   
· Шиһапова Миләүшә: Шат күңелле, кызыксынучан,  оештыру сәләтенә ия булган кызыбыз. Уку алдынгысы да, чигү остасы да. “Без булдырабыз!” дигән девиз астында яшәче, иптәшләре белән җиңел аралашучан  кызыбыз Миләүшә класс тормышында бик актив. Аның холкында аерым бер үзенчәлек, кешегә үпкә саклау гадәте юк. Әтисе Илшат Көшкәтбаш авылы егете, мәктәп тә урта белем алганнан соң, Нормада һөнәр училищесын тәмамлы. Аннан кайтканнан бирле туган авылында колхозда эшли. Әнисе дә шушы авыл кызы.Урта мәктәп тәмамлаганнан соң, Чавал авыл хуҗалыгы техникумында белем ала. Балаларын ныклы киләчәк тормышка эшкә өйрәтеп үстерүче бу әни турында да бары яхшы фикерләр генә җиткерәсе килә. Бу гаиләдә балаларга чын хезмәт тәрбиясе бирелә. Шулай ук балаларның укуы һәм тәртибе белән даими кызыксынып торучы  гаилә.
                                         Гаиләм - өметле иртә,

                                         Гаиләм – сихри кичем.

                                         Гаиләм – җилкәнле җилем,

                                         Гаиләм – хыял хисем.

                               Гаиләм – гомер юлым ул,

                               Сиңа сузылган кулым.

                               Гаиләм – мал-мөлкәтем,

                               Гаиләм – синеле җырым ул.

                                          Мин гаиләмдә бәхетле,

                                          Мин гаиләмдә хисле.

                                          Мин гаиләмдә кадерле,

                                          Гаиләм белән көчле!

   Әйе, шушы 5 кенә бөртек баладан торган классыбызның һәркайсының гаиләсендә балаларга булган җылы мөнәсәбәт, дуслык, бер-беренә карата хөрмәтле караш шушы балаларның киләчәк тормышына орлык булып салынсын. Бөек фикер иясе Белинский да “Тәрбия бөек эш, аның белән кеше язмышы хәл ителә”- дип юкка гына әйтмәгән.   Бүгенге бәйрәм кичебездә Сухомлинскийның да бер фикерен искә алып үтми булмый: “Балалар тәрбияләүдә төп максат – ир белән хатынның, ата белән ананың үзара мөнәсәбәте.” Шулай итеп без сезнең гаиләләрдәге бер-беребезгә булган мөнәсәбәтләрне өлешчә генә булса да чагылдыручы гаиләләр бәйгесен башлап җибәрәбез.
            Кичәнең төп өлеше:
Бәйге өстәлләр арасында бара. Һәр өстәл артында аерым - аерым гаиләләр урнаша. Уртада жюри составы, чәчәк таҗлары кебек урнаштырылган өстәлләр артында гаиләләр утыра. Кабинетта гаилә елына багышлап эшләнгән стенд һәм балалар кулы белән ясалган гаилә темасына рәсемнәр күргәзмәсе. Гаиләләрнең папкалары күргәзмәсе дә кабинетка урнаштырыла. Кабинет чәчәкләр һәм шарлар белән бизәлгән. Гаиләләрнең һәркайсының үз эмблемасы бар.
     Сезнең алдыгызда Рамазанова Гөлчәчәк һәм Хәсәнов Фирзәнур  башкаруында дуэт : “Пар канатым” 
1- Тур.Гаиләләр белән без инде таныштык.Ә хәзер беренче бирем:
Татар халкы - әдәпле, дөрес сүзле, пакъ халык. Әйтем-сүзнең бизәге, мәкаль –сүзнең җиләге. Хөрмәтле әти-әниләр һәм балалар! Мин мәкальнең башын әйтәм, ә сез ахырын әйтеп бетерергә, тәмамларга тиеш буласыз.

               Мәкаль башлыйм, син төгәллә,

               Әгәр тапсаң сүзләрен.

               Кемнәр тапкыр, кемнәр зирәк-

               Күрсәтсеннәр үзләрен!

Игътибар!
1. Оста барда кулың тый, ... (белгән барда телең тый.)
2. Казанга ни салсаң, ... (чүмечкә шул керер.)

3. Эшлегә көн җитми, ...(эшсезгә көн үтми.)

4. Вак яңгыр тәнгә үтә, ...(вак сүз җанга үтә.)

5. Яхшы гадәт адәм итәр, ...(яман гадәт әрәм итәр.)

6. Алтмышка җитсен бала, ана өчен, ...(ул бала.)

7. Ата-анасына изгелек күрсәтмәгән, олыгайгач үзе дә, ...(игелек күрмәс.)

8. Оясында ни күрсә, ...(очканында шул булыр.)

9. Һөнәрле үлмәс, ...(һөнәрсез көн күрмәс.)

10. Агачны яфрак бизәсә, кешене ... (хезмәт бизи.)

Сезнең алдыгызда үзенең җыры белән Айгөл Шәйхиева “Син барында”
2-тур. Гаиләдә балалар үскән  чорда әти - әни аларны хезмәткә, белем алырга, төрле кул эшләренә, яхшы гадәтләргә  өйрәтә. Менә сезнең кечкенә улыгыз яки кызыгыз төсле кәгазьләрдән, клей һәм кайчы гына кулланып откыртка ясарга тели . Сез аңа ничек итеп ярдәм итерсез? (Гаиләләргә  төсле кәгазьләр, кайчы һәм келәй бирелә)

 Сезнең алдыгызда нәфис сүз белән Илдар Исхаков Резедә Вәлиева “Рәхәт безнең Акбайга”
2- тур. Кайвакыт гаиләдә төрле шедеврлар туа. Менә сезгә хәзер бирелгән сүзләрне кертеп шигырь иҗат итәргә. Игътибар!
  Әткәй, әнкәй, бишек, шатлык, куаныч, гаилә, киләчәк, бала.

3- тур. Дөнья булгач төрле хәлләр килеп чыга  Ягез әле кем нинди очрактан ничек итеп чыгар икән?

Әтиләргә: Кайвакыт әни кеше өйдә булмаганда бала да авырып китә. Әти кеше, сез нишләрсез?

Әниләргә: Кайвакыт әти кеше өйдә булмаганда су краны да ватыла. Өйне су басканын карап торып булмый бит, әни кеше, сез нишләрсез.
Балаларга: Кайвакыт әти-әни югында таныш түгел кеше дә килеп керергә мөмкин. Балалар, сез бу очракта нәрсә эшләрсез?

Ә хәзер сезнең алдыгызда безнең кызларыбыз үзләренең яраткан җырлары белән “Елмай”
4-тур. Әйе, дөрес әйтәсез кызлар, елмаеп та алыйк әле бер. Ә хәзер мин сезгә кызыклы сораулар әйтермен, ә сез аларга үзегезнең тапкыр җавапларыгызны бирерсез.

 1. Ничек итеп 2 литр су 1 литрлы банкага сыйдырырга? 

      (Сгущенка ясап)

 2. Нинди савыт-сабадан ашамыйлар? (Буш савыттан)

 3. Нинди савытка су салып булмый? (Тулы савытка)
 4. Иртә белән иң беренче сез нәрсә эшлисез? (Уянасыз)

 5. Сезнеке булган нәрсәне башкалар сезгә караганда ешрак   

     кулланалар? (Сезнең исемне)

 6. Чикләвек ир-аттан нәрсәсе белән аерылы? (Чикләвекне акча  

      булганда, ир-атны акча югында кимерәләр)

 7. Кеше гәүдәсенең йөрәк белән бергә тәкъдим ителә торган 

      өлеше? (Кул)

 8. Кем башы белән эшкә чума? (Водолаз)

 9. Якын булуына карамастан тешләп булмый? (Терсәк)
 10. Аш белән атканга каршы ата торган файдалы казылма? (Таш) 
Сезнең алдыгызда район күләмендә үткәрелгән “Йолдызлык” фестиваленьдә җыр белән катнашкан кызыбыз Гөлчәчәк Рамазанова үзенең яраткан җыры белән “Тимәсен дип күзләрем”
5- тур. Сезнең каршыгызда “Гаиләм-гомер бишегем” дип исемләнгән стенд. Һәм анда 2008 нче ел гаилә елы эмблемасы ясалган. Әйдәгез әле һәр гаиләнең үз эмблемасын да булдырыйк . (гаиләләргә ак кәгазьләр, карандаш,  төсле карандашлар, бетергеч бирелә)

    Үзләренең матур җыры белән Гөлчәчәк һәм Миләүшә “Туган як”
6- тур. Һәр гаиләдә яшерен бер талант була. Без дә сезнең белән шул талантларны барлап алыйк әле. Берәр концерт номеры башкарырга. Скетч яки мәзәк сәхнәләштерергә.
Бәйрәм көннәр гел дә кабатлана,

Ләкин кабатланмый үткәне.

Бәхет,шатлык һәм тазалык балән

Килеп торсын иде көткәне

Дөньядагы һәрбер яхшылыктан

Өлеш чыксын сезгә, шул гына.

Без телибез сезгә ак бәхетләр,

Шатлыкларга илткән юл гына.

Сезгә булган кадер-хөрмәтебез

Урын алсын йөрәк түрендә.

Куаныч һәм шатлык, ак бәхетләр

Юлдаш булсын гомер-гомергә.

Гомер юлларыгыз озын булсын,

Тигез тормыш аны бизәсен.

Гомер юлы якты көннәр бирсен,

Авырлыклар бер дә килмәсен.

Җир йөзенең бөтен матурлыгын,

Килә сезгә бүләк итәсе.

Дөньядагы матур сүзләрнең дә

Иң җылысын сезгә әйтәсе.

Сәламәтлек- ярты бәхет, диләр,

Сезне уңыш читләп үтмәсен.

Ак бәхетләр юлдаш булсын сезгә,

Көнегезне шатлык бизәсен. 
Бәйрәм кичебезне чәй табыны янында дәвам итәрбез. Табын янына рәхим итегез.
Әтиләргә: Кайвакыт әни кеше өйдә булмаганда бала да авырып китә. Әти кеше, сез нишләрсез?

Әниләргә: Кайвакыт әти кеше өйдә булмаганда су краны да ватыла. Өйне су басканын карап торып булмый бит, әни кеше, сез нишләрсез.

Балаларга: Кайвакыт әти-әни югында таныш түгел кеше дә килеп керергә мөмкин. Балалар, сез бу очракта нәрсә эшләрсез?

Әтиләргә: Кайвакыт әни кеше өйдә булмаганда бала да авырып китә. Әти кеше, сез нишләрсез?

Әниләргә: Кайвакыт әти кеше өйдә булмаганда су краны да ватыла. Өйне су басканын карап торып булмый бит, әни кеше, сез нишләрсез.

Балаларга: Кайвакыт әти-әни югында таныш түгел кеше дә килеп керергә мөмкин. Балалар, сез бу очракта нәрсә эшләрсез?

Әтиләргә: Кайвакыт әни кеше өйдә булмаганда бала да авырып китә. Әти кеше, сез нишләрсез?

Әниләргә: Кайвакыт әти кеше өйдә булмаганда су краны да ватыла. Өйне су басканын карап торып булмый бит, әни кеше, сез нишләрсез.

Балаларга: Кайвакыт әти-әни югында таныш түгел кеше дә килеп керергә мөмкин. Балалар, сез бу очракта нәрсә эшләрсез?

Әтиләргә: Кайвакыт әни кеше өйдә булмаганда бала да авырып китә. Әти кеше, сез нишләрсез?

Әниләргә: Кайвакыт әти кеше өйдә булмаганда су краны да ватыла. Өйне су басканын карап торып булмый бит, әни кеше, сез нишләрсез.

Балаларга: Кайвакыт әти-әни югында таныш түгел кеше дә килеп керергә мөмкин. Балалар, сез бу очракта нәрсә эшләрсез?

Әтиләргә: Кайвакыт әни кеше өйдә булмаганда бала да авырып китә. Әти кеше, сез нишләрсез?

Әниләргә: Кайвакыт әти кеше өйдә булмаганда су краны да ватыла. Өйне су басканын карап торып булмый бит, әни кеше, сез нишләрсез.
Балаларга: Кайвакыт әти-әни югында таныш түгел кеше дә килеп керергә мөмкин. Балалар, сез бу очракта нәрсә эшләрсез?

Әтиләргә: Кайвакыт әни кеше өйдә булмаганда бала да авырып китә. Әти кеше, сез нишләрсез?

Әниләргә: Кайвакыт әти кеше өйдә булмаганда су краны да ватыла. Өйне су басканын карап торып булмый бит, әни кеше, сез нишләрсез.

Балаларга: Кайвакыт әти-әни югында таныш түгел кеше дә килеп керергә мөмкин. Балалар, сез бу очракта нәрсә эшләрсез?

Әткәй, әнкәй, бишек, шатлык,
 куаныч, гаилә, киләчәк, бала.

Әткәй, әнкәй, бишек, шатлык,
 куаныч, гаилә, киләчәк, бала.

Әткәй, әнкәй, бишек, шатлык, 
куаныч, гаилә, киләчәк, бала.

Әткәй, әнкәй, бишек, шатлык, 
куаныч, гаилә, киләчәк, бала.

Әткәй, әнкәй, бишек, шатлык, 
куаныч, гаилә, киләчәк, бала.

Әткәй, әнкәй, бишек, шатлык, 
куаныч, гаилә, киләчәк, бала.

